[image: image1.jpg]Gaelscoileanna




COSAIN an CÓIMHEAS!
Eolas do Mhúinteoirí - Feabhra 2011
A mhúinteoir, a chara,

Tá sé i gceist ag an Roinn Oideachais agus Scileanna leasaithe a dhéanamh ar an gcóimheas daltaí le múinteoirí sna gaelscoileanna mar chuid den Phlean Naisiúnta Gnóthaithe, sé sin go mbeidh gaelscoileanna ar an sceideal céanna le gnáthscoileanna ón 1 Meán Fómhair 2011. Faoi láthair tá cóimheas níos fábharaí i gceist do ghaelscoileanna ina bhfuil idir 3 agus 9 múinteoir ranga, cur chuige a aithníonn na dúshláin bhreise atá ag na gaelscoileanna atá beag agus ag forbairt, dúshláin ar a n-áirítear cur i bhfeidhm curaclam iomlán trí mheán na Gaeilge, agus éagothroime sna hacmhainní agus sna tacaíochtaí atá ar fáil do scoileanna lán-Ghaeilge. Ní fíor a rá go bhfuil an buntáiste seo ag gach gaelscoil: tá gaelscoileanna faoi bhun 3 múinteoir ranga agus thar 9 múinteoir ranga ar an gcóimheas céanna le gnathscoileanna cheana féin.

Go bunúsach, caillfidh roinnt scoileanna múinteoir amháin agus beidh ranganna níos mó iontu dá bharr. I roinnt scoileanna caillfear BEIRT agus fillfidh an Príomhoide Riaracháin ar an seomra ranga. Tá cuid mhaith de na scoileanna sin faoin bhForas Pátrúnachta, atá gan phainéal ath-imlonnaithe, agus ní bheidh aon chearta painéil ag na múinteoirí a chailleann a bpostanna i scoileanna an Fhorais i Meán Fómhar 2011 faoi mar a sheasann cúrsaí faoi láthair. Beidh roinnt scoileanna ann freisin nach mbeidh i dteideal múinteoir breise, mar a bhí beartaithe acu faoin sean sceideal, a cheapadh i Meán Fómhair. Is mór an ionsaí é seo ar ár scoileanna.

AN SCEIDEAL NUA-MHOLTA

	Líon múinteoirí ranga (+príomhoide)
	Ceapacháin

SEAN
	Ceapacháin

NUA
	Difríocht
	Coinneáil

SEAN
	Coinneáil

NUA
	Difríocht

	1
	12
	12
	-
	12
	12
	-

	2
	49
	49
	-
	49
	49
	-

	3
	77
	81
	+ 4
	76
	81
	+ 5

	4
	98
	115
	+ 17
	96
	115
	+ 19

	5
	125
	145
	+ 20
	122
	145
	+ 23

	6
	153
	173
	+ 20
	153
	173
	+ 20

	7
	158
	178
	+ 20
	158
	178
	+ 20

	8
	193
	205
	+ 12
	193
	205
	+ 12

	9
	229
	232
	+ 3
	229
	232
	+ 3

	10
	259
	259
	-
	257
	259
	+ 2

	11
	286
	286
	-
	286
	286
	-


Céard is féidir leat a dhéanamh?
· Déan plé ar an ionsaí agus ar na himpleachtaí atá ann le do Phríomhoide agus le do chomhghleacaithe i do scoil féin,
· Cuir litreacha (go pearsanta agus/nó mar fhoireann) chuig d'ionadaí CEC den INTO sa cheantar áitiúil, agus chuig an Ard-Oifig, ag lorg tacaíochta ar an gceist seo,
· Cuir brú ar na hiarratasóirí i do cheantar don olltoghchán faoin ionsaí seo, 

· I ndiaidh an olltoghcháin árdaigh é leis na Teachtaí Dála áitiúla i do cheantar,
· Glac páirt san fheachtas "Cosain an Cóimheas" atá á eagrú.

Ní neart go cur le chéile - Cosain an Cóimheas!
